
He Gogaji Hum To Duniya Se Haar Ehain

Gale Se Laga Lo Hum To Kismet Ke Mare Hain
Koi Na Hamara Hum To Tere Sahare Hain

Gale Se Lagalo...............

Suna Hai Gogaji Tum To Dukhiyo Ke Data Ho
Sare Hi Bhaktjano Ke Tum Hi Vidhata Ho

Karo Prabhu Mera Beda Paar......... Ho

Karo Prabhu Mera Beda Paar

Karte Ho Door Tumhi Peeda Sabke Man Ki
Tere Hi Haatho Mein Hai Dor Jeevan Ki

Tumne Hi Bhakton Ke Jeevan Sanware Hain
Gale Se Laga Lo Hum To Kismet Ke Mare Hain
Gale Se Lagalo...............

Tumko To Pooj Raha Hai Sara Jahan Hai

Tere Hi Dwar Pe To Sab Ek Saman Hain
Sachcha Hai Tera Darbar........... Ho

Sachcha Hai Tera Darbar

Sabki Hi Bigdi Prabhu Aap Hi Banate Ho
Sabke Hi Dukhde Prabhu Aap Hi Mitate Ho
Tere To Khel Gogaji Sabse Hi Nyare Hain

Gale Se Laga Lo Hum To Kismet Ke Mare Hain
Gale Se LagaLo...............

Badi Hi Ummeed Leke Tere Dwar Aaye Hain
Gogaji Tumne Sabke Bhagya Banaye Hain

Tera Kiya Hai Deedar........... Ho

Tera Kiya Hai Deedar

Gogaji Naam Ke Jo Sada Gun Gaate Hain
Jeevan Mein Uske Kabhi Dukh Nahi Aate Hain
Bure Bhale Hai Jaise Hum To Tumhare Hain
Gale Se Laga Lo Hum To Kismet Ke Mare Hain
Gale Se LagaLo...............

